‘ DEMOKRAATIT
DEMOKRATERNE
“—yyy

UKA 2013/109
Jens B. Frederiksen

Kyotomi isumagatigiissummi piffissap pisussaaffeqarfiusup aappaani (2013 - 2020)
pisussaaffiliinermi  Namminersorlutik Ogartussat nunatut tunuarsimaarfegarnissaat
pillugu Inatsisartut aalajangiiffigisassaattut siunnersuut.

(Inegarnermut, Pinngortitamut Avatangiisinullu Naalakkersuisoq)

(Siullermeernera)

Atagu una sagqummiussara aallarnerlugu amerikap praesidentiata Barack Obamap 2009-mi
aprilimi lowami innaallagissiuutinik anorisaatinik sanaartorfimmi suliffissuarmi ogaasii
issualaassavakka:

’Amerikap ullumi innaallagissap tre procentia pilersittarpaa nukiit ataavartut atorlugit — soorlu
anori seqinerlu. Danmarkilli innaallagissap atortakkami 20 procentia anorip nukinga atorlugu
pissarsiarisarpaa.”

Kalaalliulluni perruualaarutiginngitsuugassaanngilag amerikap preesidentiata Danmark
sagqummiummagu nersualaarlugulu nunami pisariagartinneqgartup innaallagissap 20 procentia
pissarsiarisarmagu nukissiuutit ataavartut atorlugit. Eqqortormi tassaavoq nunami maani
Danmarkimiit siuarsimanerugatta. lulissani erngup nukinga atorlugu innaallagissiuut
tamakkiisumik ingerlerpat nukiup pilersittakkatta tamakkiisup 60 procentia nukissiutinit
ataavartunit pissarsiarisalissavarput, taamaattumik Obamap tulliani ogalugiartilluni nunat arlaat
nukinnik ataavartunik atuinikkut siuarsimalluartoq sagqummiunnialeruniuk taava Kalaallit
Nunaat gissimittariagassavaa.

Nunanut allanut nalegqgiullugu allatut ogaatigalugu annertuumik iliuusegarpugut, CO2
aniatitarput minnerpaaffianiitinniarlugu. Taamaattumik 1990 annertussuseq tunngavigalugu,
Kyotomi isumaqatigiissut naapertorlugu CO2-mik aniatitsinerup millisarnegarnissaanut
piumasagaatit eqgarsaatigalugit nunanut tunuarsimaarfeqarnissatsinnik kissaategarnerput
paaseqquarput.

Atagu naatsumik ogaatigilara maannakkut annertussusiliisarneq nunamut uangutsitut ittumut
sooq naapertuilluarnerunnginnersog.

CO2-mik mingutsitsinissamut annertussusiliinermi 1990 —-mi mingutsitsineq aallaaviuvoq,
taamaattumik CO2-mik mingutsitsinermik millisaanissaq ukiumik taassumannga aallaavegarpoq.
Tamanna nunanut uangutsitut ittumut 1990-mi suliffissuagarnikkut suli allatulli
ineriartorsimanngitsumut naapertuilluanngilag.

EM 2013/109
J.nr 00.00.00/13EM-LABU-00109 Side 1



‘ DEMOKRAATIT
DEMOKRATERNE
“—yyy

Allatut ogaatigalugu mingutsitsinissamut annertussusiliinerup nunat ilaat — aamma Kalaallit
Nunaat — suliffissuagarnikkut ineriartortaaliorpai, allalli suliffissuagarnikkut
siuarsimalereersimasut akeganngitsumik pisarnermissut CO2-mik mingutsitsiinnarnissapput.
Unammillegatigiinnermik Kiputitsineruvoq. Demokraatini nunat tamarmik assigiimmik
ineriartornissaminnut periarfissagarsinnaannik tunngaveqarneq tapersersorparput tamannalu
tunngavigalugu naapertuilluarnerunngilag nunantut suliffissuagarnikkut ineriartornissarput
akisunaassagutsigu.

Qujanartumilli Danmark Kalaallit Nunaanisulli isumagarpoq apeqqummi tassani. Silap
pissusaanut Naalakkersuisuugallarama danskit Klimaministeriat
isumagatigiissuteqarfiginikuuara, nunat marluulluta sulegatigiissutigissagipput Kalaallit Nunaata
nunanut piffissami 2013-miit 2020-mut tunuarsimaarfegarnissaa.

Aamma tassanerpiaqg ogaluttuarisaanermi pingaarutilimmik isumagatigiissuteqarpugut Kalaallit
Nunaat Danmarkilu naligiillutik silap pissusaa pillugu isumagatigiinniarnerni issiagatigiittassasut
apeqqutit uangutsinnut tunngasunik saggqummertogaraangat, mannalu apeqqut
taamaalluinnagqissaartuuvog.

Isumaqatigiissutegarnitsigut qularnaarparput Kalaallit Nunaata silap pissusaanut apeqqutinut
ersarissumik paatsuugassaanngitsumillu sunniutegartassasog. Isumaqatigiittogarpoq
sukumiisumik isumagatigiinniarnerit atagqgeqatigiilluni ingerlanneranni. Isumagatigiinniariaatsip
ingerlatiinnarnissaa Naalakkersuisunut innersuussutigissavara, taakkumi maannamut
siorasaarineq pegataajumannginnerlu sakkugiumanerusarmatigit. Periuseq
iluatsitsiffiuallaanngitsoq takoreerparput.

Demokraatini siunnersuut ilalerparput ingerlateqqillugulu Eqqgissisimatitsinermut
Avatangiisinullu Ataatsimiititaliamut.

EM 2013/109
J.nr 00.00.00/13EM-LABU-00109 Side 2



